
Sonns

Silbes

Frasa

Ladin

Todësch

Talian

Inglesc
Por vigni 
lingaz 
n corú

Ciara avisa!

Mët averda!

Recordete!

Numer dla plata 
tl sföi de laur

10 | 13

Silbes

Particoles

Frasa

Sonns

Pia la formia me á bele cunté 
tan bel che al é da gní fora por le 
monn dles parores cun os. I me 
la conforti pa feter da gní para. 

Zzzscccc…..gnide, i vëighi 
Bita y Cëch, jun ma inant!

Iö sun 
Zisca 
la bisca. 

Descriziun dl eserzize y propostes didatiches:

Ci? 		  Aldí fora i sonns particolars
Can?		  Dan la teoria a plata 34-39 tl liber de gramatica
Che? 		  Döta la classa 
Co? 	 	 Te grups sentá ia por tera 
Cun ci? 	 Storia tl sföi de laur
Olá? 	 	 Te classa o te n ater local de scora

Vari dl eserzize:

1. 		  Introduziun: 
MA partësc ite SS te cin’ grups: le grup 1 rapresentëia le 
sonn /k/ (te CHE, CHI), le grup 2 le sonn /g/ (te GHE, GHI), 
le grup 3 le sonn /č/ (te CE, CË, CI, CIA, CIO, CIÖ, CIU, CIÜ), 
le grup 4 le sonn /g/ (te GE, GI, GIA, GIO, GIU) y le grup 5  
le sonn /š/ (te SCE, SCI, SCIA, SCIO, SCIÖ, SCIU). 

2. 		  Letöra:
MA lí dant la storia. SS ascuta sö zënza ti ciaré al test.

3. 		  Jüch: 
SS se sënta tl cërtl y se moscëda, insciö che vigni S ais 
n mëmber de n ater grup dlungia. 

4.		  MA lí dant la storia danü. En chësc iade lí MA dër daplan 
y pronunziëia i sonns particolars plü dadalt, insciö che SS 
i aldes fora plü saurí. Vigni iade che al vëgn dant n sonn 
particolar leva chël grup sö che le rapresentëia. 

5.		  Passaje ala teoria: 	
Da ti ciaré al test tl sföi de laur vëgn SS sura che pro i sonns 
particolars ne corespogn nia un n sonn a na lëtra, mo che 
deplü lëtres forma un n sonn. 

6.		  SS incertlëia i sonns particolars tl sföi de laur.

7. 		  Conclujiun:
		  Lí la plata 34-39 tl liber de gramatica. 

SONNS PARTICOLARS

